
Planetin “yaşıl nəbzi” Bakıda vurur
Azərbaycanın həm COP29-a hazırlıq, həm də sonrakı dövr üçün “Yol xəritəsi” hazırdır 

Xeyli müddətdir ki, dünyada baş 
verən iqlim dəyişmələri ilə mübarizə 
qlobal gündəliyi zəbt etmiş mövzu-
lardan biri kimi həlli vacib prioritet 
məsələlərdən sayılır. Artıq Yer sakin-
lərinin ortaq probleminə çevrilmiş iq-
lim böhranının fəsadları əksər ölkələ-
rin sabit inkişafına əngəl törətməklə 
yanaşı, sadə insanların gündəlik hə-
yatına, onların güzəranına əhəmiyyətli 
dərəcədə təsir göstərməkdədir. 

Bakının vəziyyətdən çıxış yollarını 
birlikdə aramaq barədə çağırışları get-
dikcə daha geniş əks-səda verməkdədir. 
Ölkəmizin planetin qlobal gündəliyində 
duran aktual məsələlərin həlli istiqamə-
tində irəli sürdüyü yeni yanaşmaların, 
təklif etdiyi “Yol xəritəsi”nin beynəlxalq 
miqyasda təqdir olunması, “böyük güc-
lər” tərəfindən müsbət dəyərləndirilməsi 
hamının bildiyi faktdır. Hazırda dünya-
nın “yaşıl nəbzi”nin Bakıda vurduğu isə 
hətta, Azərbaycanı xoşlamayan ölkələrin 
belə qəbul etdiyi danılmaz həqiqətdir. 
Bu, eyni zamanda, son illər beynəlxalq 
miqyaslı, çox nüfuzlu tədbirlərə yüksək 
səviyyədə evsahibliyi etmiş ölkəmizə 
olan inamın daha da artmasının göstə-
ricisidir. 


 
 
 
Bu gün Azərbaycan liderinin həyata 

keçirdiyi siyasətin əsas istiqamətlərin biri 
dünya birliyinə inteqrasiya, beynəlxalq 
təşkilatlarla münasibətlərin daha da ge-
nişləndirilməsidir. Məhz bu baxımdan 
Azərbaycanda keçiriləcək COP29 təd-
biri böyük əhəmiyyətə malikdir. Ölkəmiz 
BMT-nin bu mötəbər sammitinə hərtərəf-
li hazırlaşır. Bakının məqsədi ev sahi-
bi kimi iqlim kataklizmlərindən əziyyət 
çəkən bütün ölkələrlə körpülər qurmaq-
dır. Noyabr sammitində təmsil olunacaq 
dövlətlərin coğrafiyası, Azərbaycana təş-
rif buyuracaq xarici qonaqların sayı bu-
nun üçün bütün şərt və imkanları yara-
dacaq. Bu günədək keçirdiyi beynəlxalq 
miqyaslı çoxsaylı tədbirlərdə olduğu 
kimi, bu dəfə də Azərbaycanın hamı 
üçün faydalı və kəsərli sözünü deyəcəyi 
şübhəsizdir. Sammit iştirakçılarının Ba-
kıda eşidəcəkləri qlobal çağırışlara qar-
şılıq verəcəklərini, həmrəylik nümayiş 
etdirəcəklərini indidən söyləmək olar.  

Beləliklə, noyabr ayında Bakı dün-
yaya “yaşıl nəfəslik” açmağa hazırlaşır. 
Azərbaycan Prezidentin söylədiyi kimi, 
bu, böyük siyasətdir və ölkəmiz bun-
dan ötrü vahid platforma yarada bilər. 
Bu nöqteyi-nəzərdən ötən ilin sonunda 
Azərbaycan dünya dövlətlərinin yekdil 
qərarı ilə BMT-nin İqlim Dəyişmələri üzrə 
Çərçivə Konvensiyasının Tərəflər Konf-
ransının 29-cu sessiyasına �COP29� ev -
sahibliyi etmək şərəfinə layiq görülməsi-

ni həm də tarixi fürsət kimi dəyərləndirir. 
“Bildirmək istərdim ki, Azərbaycan 

COP29-a var gücü ilə hazırlaşır, yaşıl, 
ədalətli, inklüziv və dayanıqlı dünya na-
minə həmrəyliyi gücləndirmək, plane-
timizin gələcəyi üçün müsbət nəticələr 
əldə etmək üçün səylərini əsirgəmir. 
Bəşəriyyəti narahat edən iqlim dəyiş-
mələrinə qarşı mübarizədə ölkəmiz digər 
dövlətlərlə birgə əməkdaşlıq çərçivəsin-
də ağıllı həllər tapmağa çalışacaq. Eyni 
zamanda, biz töhfə vermək istəyən qey-
ri-hökumət təşkilatları və beyin mərkəz-
ləri ilə əməkdaşlığa açığıq”. Azərbaycan 
Prezidenti İlham Əliyev bunu Nizami 
Gəncəvi Beynəlxalq Mərkəzinin təşkilat-
çılığı ilə “COP29-a aparan yol: Dayanıqlı 
və davamlı gələcək” mövzusunda keçi-
rilən yüksək səviyyəli 29-cu toplantının 
iştirakçılarına müraciətində bildirib. Döv-
lətimizin başçısı toplantı iştirakçılarına 
müraciətində COP29-a hazırlıqla bağlı 
Bakıda başlayıb, işğaldan azad edilmiş 
=əngilanda yekunlaşacaq tədbir çərçi -
vəsində dəyərli qonaqların, tərəfdaşların 
Azərbaycanla zəngin təcrübə və bilikləri-
ni bölüşərək dəstək göstərmək səylərini 
yüksək qiymətləndirdiyini vurğulayıb. 

Qlobal istiləşmənin qarşısını almaq 
üçün bu günədək dünya ictimaiyyəti 
tərəfindən mühüm addımların atıldığına 
diqqəti çəkən Azərbaycan lideri qarşı-
da hələ yeni çağırışların, gündən-günə 
ciddiləşən problemlərin dayandığını da 
xatırladıb. BMT-nin bu mötəbər tədbirinə 
sədrliyi öz üzərinə götürən Azərbayca-
nın bütün tərəflərlə səmimi və faydalı nə-
ticəyə hesablanan dialoq quraraq COP 
prosesini irəli aparmaq, səmərəli iqlim 
fəaliyyətini təmin etmək və sammitin 
uğurla yekunlaşması üçün əlindən gələ-

ni edəcəyini əminliklə dilə gətirən İlham 
Əliyev müraciətinin sonunda COP29-a 
hazırlıq mərhələsində iqlim fəaliyyəti 
gündəliyinin irəli aparılacağına, plane-
timiz üçün həyati əhəmiyyət kəbs edən 
qərarların qəbuluna öz töhfəsini verəcə-
yinə inandığını xüsusi olaraq vurğulayıb.


 
 

Bu gün işğaldan azad edilmiş =ən -

gilanda öz işini başa vuracaq “COP29-a 
aparan yol: Dayanıqlı və davamlı gələ-
cək” toplantısı beş ay sonra Bakıda ger-
çəkləşəcək BMT-nin ən nüfuzlu iqlim 
sammitinə hazırlıq xarakteri daşısa da, 
üçgünlük müzakirə və debatlarda kifayət 
qədər maraqlı və aktual fikirlər səsləndi.   

“Azərbaycanda COP29-a hazırlıq 
işləri intensiv şəkildə davam etdirilir. 
BMT-nun belə nüfuzlu tədbirinə ha-
zırlıqla əlaqədar Azərbaycanın təc-
rübəsində dövlət sektoru ilə bərabər 
vətəndaş cəmiyyəti, media və özəl 
sektorun nümayəndələrinin də iştirakı 
böyük əhəmiyyət kəsb edir”. Bu fikirlə-
ri Azərbaycan Prezidentinin köməkçisi 
– Prezident Administrasiyasının Xarici 
siyasət məsələləri şöbəsinin müdiri Hik-
mət Hacıyev jurnalistlərə açıqlamasında 
deyib. Onun sözlərinə görə, həqiqətən 
də, Azərbaycanda COP29-un təşkili ilə 
bağlı bütün tərəflərin – qeyri-hökumət 
təşkilatları, akademik dairələr, bey-
nəlxalq təsisatların fikirləri ciddi şəkildə 
nəzərə alınır, iqlim sammiti ərəfəsində 
onların təqdim etdiyi məsələlər ciddi 
müzakirə edilir, bir çox aspektlərlə bağlı 
nəticə əldə olunur. Prezidentin köməkçi-
si COP29 sədri olaraq Azərbaycan üçün 
bütün fikirləri eşitmək, konsensusa əsas-
lanan proqram hazırlamaq və iqlim də-
yişikliyi ilə mübarizə aparmaq üçün hər 

kəsin imkanını genişləndirən ümumi həll 
yollarının tapılmasının vacibliyini önə çə-
kib.

“COP29-un uğurla keçirilməsi üçün 
Azərbaycan Qoşulmama Hərəkatına 
sədrlik təcrübəsindən istifadə edəcək”. 

Bunu Azərbaycanın Ekologiya və təbii 
sərvətlər naziri, COP29-un prezidenti 
Muxtar Babayev dünən Bakıda Qoşul-
mama Hərəkatının Gənclər Təşkilatının 
təşkilatçılığı ilə iqlim fəaliyyətinə dair fo-
rumda çıxışı zamanı deyib. Onun sözlə-
rinə görə, ölkəmiz Qoşulmama Hərəkatı-
na sədrliyi zamanı əldə etdiyi təcrübədən 
uğurla istifadə etmək barədə düşünür. 
“Azərbaycan çalışır ki, bütün ölkələr qar-
şılıqlı maraq doğuran məsələlərlə bağlı 
dəstəklərini ifadə etsinlər. Bütün tərəfləri 
iqlim dəyişikliyi ilə mübarizə üzrə bey-
nəlxalq öhdəliklərə əməl etməyə çağır-
sınlar”, – deyə qeyd edən M.Babayev 
CO9ID-19 ilə iqlim dəyişikliyinə qarşı 
kollektiv mübarizə arasında paralellərin 
aparılmasının əhəmiyyətli olduğunu da 
vurğulayıb: “Bu, bizə ümumi problemi 
həll etmək üçün bütün dünya səylərini 
birləşdirməyin vacibliyini göstərib. Son 
aylarda komandamız maraqlı tərəflər və 
müvafiq beynəlxalq təşkilatların rəhbər-
ləri ilə geniş və məzmunlu məsləhətləş-
mələr aparıb. Biz ümumi iqlim problemi-
nin nəticələrini aradan qaldırmaq üçün 
bütün tərəflərin birgə işləməyə sadiq 
olduqlarını gördük”.

Nazir çıxışında onu da qeyd edib ki, 
Petersberq İqlim Dialoqu zamanı Azər-
baycan komandası bu qlobal problemlə 
mübarizə üçün ambisiya və fəaliyyətin 
artırılmasına yönəlmiş COP29 üçün bir 
baxış ortaya qoyub: “İndi komanda ümu-
mi plandan daha konkret istiqamətlərə 
keçməyə hazırdır”.


 
 
 
Hər şeydən göründüyü kimi, Azər-

baycan bütün xarici tərəfdaşlarına özü-
nün milli iqlim fəaliyyəti ilə bağlı plan-
larına dəstək olmaq, şəႇaf hesabatları 
vasitəsilə öz ambisiyalarını yüksəltmələ-
rinə kömək etmək üçün çalışır. Həmin 
plan və hesabatlar isə qarşılıqlı etimadın 
yaradılmasına, eləcə də ortaya qoyula-
caq sərmayəni düzgün istiqamətləndir-
məyə kömək edə bilər. Burada söhbət 
cəmiyyətin hər bir üzvündən gedir. Hə-
min üzvlərin arasında yetişməkdə olan 
gənc nəsil isə fövqəladə əhəmiyyətə ma-
likdir. Hazırda iqlim dəyişmələri ilə bağlı 
Azərbaycanın təhsil sahəsində də müəy-
yən addımlar atılır, orta məktəblərdə ma-
arifləndirmə işləri aparılır. Etiraf etmək 
lazımdır ki, bu, çox sevindirici haldır. Az-
yaşlılar arasında ekoloji maarifləndirmə 
fəaliyyətinə nəinki orta məktəbdən, hətta 
uşaq bağçasından başlanılmalı, onlara 
qlobal iqlim dəyişmələrinin fəsadları, tə-
biətə və insanlara zərərli təsirləri anlaşı-
lan formada öyrədilməlidir. Bunu sürətlə 
korlanmaqda olan su, hava, torpaq, ye-
rin təki kimi, millətin genefondu da tələb 
edir.   

(rmənistan, demək olar, hər 
gün Rusiyanın hakim rol oynadı÷ı 
.ollektiv 7əhlükəsizlik Müqaviləsi 
7əşkilatı ilə ziddiyyətlərini dərin-
ləşdirməkdə davam edir. 'o÷ru-
dur, rəsmi İrəvan, hələlik, qurum-
la yollarını tam şəkildə ayırdı÷ını 
bildirmir. Baxmayaraq ki, bununla 
ba÷lı da müəyyən eyhamlar var, 
erməni iqtidarı indilik yalnız psixo-
loMi gedişlərə əl atır, sözügedən 
qurumun toplantılarını boykot et-
məklə kifayətlənir. Məsələn, (rmə -
nistan təmsiloisinin təşkilatın ;ari -
ci İşlər Şurasının bu gün Almatıda 
keoiriləcək iclasına qatılmayaca÷ı 
da məlumdur. 

Ermənistan–KTMT ziddiyyətləri 
2022-ci ilin noyabrından aktiv fazaya 
daxil olub. Həmin vaxt quruma rotasiya 
qaydasında sədrliyi həyata keçirən baş 
nazir Nikol Paşinyan KTMT-nin İrəvanda 
düzənlənmiş ali səviyyəli toplantısında 
tələb etmişdi ki, təşkilat Azərbaycanı pis-
ləyən qərar çıxarsın. Daha dəqiq desək, 
2022-ci ilin sentyabrında Azərbaycan–
Ermənistan şərti sərhədində yaşanan 
gərginliyi rəsmi Bakının işğalçılıq niyyəti 
kimi tanısın. Paşinyanın bu istəyi keçmə-
mişdi. Bildirilmişdi ki, iki Cənubi Qafqaz 
ölkəsi arasında sərhədlər müəyyənləş-
mədiyindən, KTMT-nin məsuliyyət zo-
nası aktiv deyil. Həmin vaxtdan etibarən 
rəsmi İrəvan qurumun Ermənistandakı 
məsuliyyət zonasını dəqiqləşdirməyəcə-
yi halda, onunla münasibətlərin əvvəlki 
qaydada olmayacağını vurğulamaqda-
dır. Elə o zamandan başlayaraq KTMT, 
o cümlədən, Rusiya Ermənistanın, necə 
deyərlər, nazı ilə oynamaqla məşğuldur. 
Əslində, Rusiyanın xarici işlər nazirinin 
müavini Mixail Qaluzinin fikirləri də rəs-
mi İrəvan üçün KTMT ilə münasibətləri 
yoluna qoymağı düşünmək şansıdır. Bu 
barədə söz açacağıq. Ancaq əvvəlcə bir 
paradoksal məqamı diqqətə çatdıraq. 

Məsələ bundadır ki, Paşinyan admi-
nistrasiyasının təmsilçiləri 2022-ci ilin 
sentyabrında yaşanan hərbi eskalasi-
ya nəticəsində Azərbaycanın suveren 
Ermənistanın ərazilərinə qəsb gerçək-
ləşdirdiyi fikrini deməkdən usanmırlar. 

Bu ritorikadan beynəlxalq müstəvidə 
ölkəmizə qarşı anti-təbliğat vasitəsi ola-
raq “yararlanırlar”. hstəlik, KTMT-nin 
Ermənistanın təhlükəsizliyini qorumaq 
baxımından, guya, zəifliyini önə çəkirlər. 
Paradoksallıq isə bundadır: N.Paşinyan 
daxili auditoriyaya hesablanmış bütün 
çıxışlarında bildirir ki, Ermənistanın sər-
hədlərini dəqiq müəyyənləşdirmək lazım-
dır. Onun sözlərindən belə nəticə hasil 
olur ki, indiyədək Ermənistan adlı dövlət, 
ümumiyyətlə, mövcud olmayıb və bun-
dan sonra görüləcək işlər həmin dövləti 
gələcək nəsillərə miras kimi saxlamağa 
yönəlməlidir. Bir vaxtlar Nikolun Ermə-
nistan üçün “doğum şəhadətnaməsi” al-
maqla əlaqədar söylədikləri də fikrimizin 
təsdiqidir. Deməli, həqiqətən, KTMT-nin 
məsuliyyət zonası qeyri-müəyyəndir. O 
zaman rəsmi İrəvan qurumdan niyə şi-

kayətlənir? Nəyin davasını aparır? 
Belə qənaətə gəlirik ki, Ermənistan 

rəhbərliyinin bütün anti-KTMT davranış-
ları planlaşdırılıb və onun mövcud xüsus-
da irəli sürdüyü fikirlər arqument deyil, 
yalnız bəhanələrdir. Yəni, rəsmi İrəvan 
Rusiyanın orbitindən tam şəkildə uzaq-
laşmaq üçün bəhanələr axtarır və KTMT 
bu baxımdan yaxşı tutacaq yeridir. Qa-
luzin isə bildirir ki, Moskva Ermənistanın 
mövqeyindən geri çəkiləcəyini gözləyir. 
Yəni, haqqında söz açdığımız şans mən-
tiqi elə budur. 

Əlqərəz, Rusiyanın XİN rəhbərinin 
müavini deyir ki, Kreml İrəvanın KTMT 
platformasının regional təhlükəsizliyin 
təminatı məsələlərində əməkdaşlıq na-
minə hər cür imkanlar yaratdığını anlaya-
cağına inanır: “Biz müttəfiq olaraq qalırıq. 
hmidvarıq ki, erməni tərəfdaşlarımız re-

gional təhlükəsizliyin təmin edilməsinin 
ən eႇektiv metodunun region dövlətləri 
arasında əməkdaşlıq olduğunu başa 
düşəcəklər. KTMT platforması bunun 
üçün hər cür imkan yaradır”.

Göründüyü kimi, M.Qaluzin, eyni za-
manda, ölkəsinin Ermənistanın Cənubi 
Qafqaz regionuna kənar oyunçular cəl-
bi niyyətinə qarşı çıxdığını bəyan edir. 
O, dolayısı ilə İrəvanın gedişlərinin təh-
lükəsizliyə fayda verməyəcəyinin, əksinə 
durumu gərginləşdirəcəyinin anonsunu 
verir. 

İkinci məqam “Region region ölkələri 
üçündür” deyimi ilə bağlıdır. Yəni, başlıca 
məsələ regional əməkdaşlığın saxlanıl-
masıdır. Bu əməkdaşlıqda mühüm halqa 
yenə də kənar oyunçuların dominant 
mövqeyinə imkan verməməkdir. Ancaq 
son günlər yaşanan proseslər onu göstə-
rir ki, Ermənistan rəhbərliyinin istəyi oyun 
qaydalarını pozmaqdır. Məsələn, ABŞ 
Dövlət Departamentinin rəhbərinin müa-
vini Ceyms O
Brayn İrəvana gəlir və fak-
tiki olaraq bildirir ki, Azərbaycan–Ermə-
nistan sülh müqaviləsi Rusiyanın Cənubi 
Qafqazdan uzaqlaşdırılmasına, ölkənin 
bölgədəki təsirini azaltmağa yönəlib. O, 
nəinki belə deyir, ümumən, məsələni 9a-
şinqtonun hədəfi formasında açıqlayır. 
Ermənistan rəsmiləri bununla razılaşmış 
kimi görünürlər...

Bundan başqa, son günlər Fransa-
nın Ermənistanı silahlandırması ilə bağlı 
məsələ yenidən aktuallaşmaqdadır. Heç 
şübhəsiz, bu amil də regional təhlükə-
sizlik üçün ciddi təhdid yaradır. Nəzərə 
alsaq ki, hazırda Bakı–İrəvan sülh gün-
dəliyi aktualdır, o zaman Fransanın ha-
zırkı fəaliyyətinin, eləcə də Ermənistanın 
həmin fəaliyyətə adekvat davranışının 
hansı fəsadlara yol açacağını proqnoz-
laşdırmaq elə də çətin deyil. 

Deməli, Paşinyan adminstrasiyası, 
ümumən, regional təhlükəsizlik alətlərini 
heçə saymaq yolu tutur və anti-KTMT 

kursu da mövcud mənfi trayektoriyadakı 
mühüm siyasi gedişlərdən biridir. Yeri gəl-
mişkən, onu da diqqətə çatdıraq ki, baş 
nazir N.Paşinyan 2024-cü il başlayandan 
həmin kursu genişləndirməklə məşğul-
dur. Məsələn, o, fevral ayında bildirmişdi 
ki, ölkəsi qurumdakı iştirakını dondurub. 
Yazımızda Qaluzinin açıqlaması fonunda 
bu dondurmanın bir seqmentini xatırlat-
dıq. Yada salaq ki, rəsmi İrəvan mayın 
31-də KTMT-nin Almatıda keçirilmiş Mü-
dafiə Nazirləri Şurasının iclasında da işti-
rak etməyib. Bu günlərdə isə N.Paşinyan 
bildirib ki, hakimiyyət lazım bildiyi zaman 
ölkə qurumdan çıxacaq.

Qeyd etdiklərimizlə yanaşı, Ermə-
nistanın baş naziri Belarus Prezidenti 
Aleksandr Lukaşenko ilə bağlı bir müd-
dət əvvəlki mənfi fikirlərini də KTMT 
müstəvisində gündəmə gətirmişdi. “Ge-
dib Belarus Prezidentinin yanında otu-
rub Kollektiv Təhlükəsizlik Müqaviləsi 
Təşkilatı formatında məsələləri müza-
kirə etməliyəmmi? Mən bəyan edirəm ki, 
Aleksandr Lukaşenko bu ölkənin Prezi-
denti olduğu müddətdə bir daha Belarusa 
getməyəcəm”, – deyən Paşinyan həddini 
aşaraq onu da bildirmişdi ki, Lukaşenko 
erməni xalqından üzr istəməlidir. 

Bu yerdə cənab Lukaşenkonun Pa-
şinyana cavabını xatırlatmaqla yazımızı 
bitirək. Hesab edirik ki, bu cavab Ermə-
nistanın həm anti-KTMT kursuna, həm 
də ümumən xarici siyasətinin motivlə-
rinə verilən ən yaxşı qiymətdir: “Qulaq 
asın, bu, axı gülməlidir. O deyir ki, qoy, 
Lukaşenko üzr istəsin. Yaxşı, mən indi, 
bu dəqiqə, hər kəsin qarşısında hazı-
ram. hzr istəyirəm, əzizim, amma sən 
iyrənc insansan. Daha bir şey« Bizdə 
artıq yaşıl köynəkdə, daha bir şey tələb 
edən belə bir iyrənc insan olub. Onunla 
artıq hər şey aydındır. Lakin bu Paşin-
yan bir zamanlar mənə gecə zəng vurub 
xahiş edirdi ki, onu Putinlə barışdırım. 
Mən həmin vaxt ona kömək etdim. 9la -
dimir 9ladimiroviç �Putin� mənə demişdi 
ki, Aleksandr Qriqoryeviç, bir bilsəniz bu 
Paşinyan necə bezdirib. O, bir az başqa 
cür demişdi, sadəcə indi sizə yumşaq for-
mada deyirəm. O zaman xahiş etdim, on-
lar Moskvada görüşdülər. İndi mənə belə 
“təşəkkür” edir”. 

Ermənistanın anti-KTMT kursu 
Rusiya XİN rəsmisinin İrəvana xatırlatmaları




